Nafarroako Parlamentuko Mahaiak, 2017ko ekainaren 26an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Bakartxo Ruiz Jaso andreak aurkezturiko idazkia ikusita, non eskatzen baitu idatzizko galdera bihurtzea Osoko Bilkuran erantzuteko aurkeztu zuen ahozko galdera, funtzionario publikoek edo eskuin muturreko taldeek eragindako indarkeriazko gertakarien gaineko informazioa bilduko lukeen dokumentu-funts bat sortzeari buruzkoa, ERABAKI DA:

Nafarroako Parlamentuko Erregelamenduko 37. artikuluan xedatuari jarraikiz:

1. Adieraztea jakinaren gainean dagoela galdera idatzi bihurtu dela funtzionario publikoek edo eskuin muturreko taldeek eragindako indarkeriazko gertakarien gaineko informazioa bilduko lukeen dokumentu-funts bat sortzeari buruzko ahozko galdera, zeina 2017ko maiatzaren 12ko 69. Nafarroako Parlamentuko Aldizkari Ofizialean argitaratu baitzen.

2. Erabaki hau Nafarroako Parlamentuko Aldizkari Ofizialean argitaratzea.

